
         BOSNA I HERCEGOVINA               БОСНА И ХЕРЦЕГОВИНА 
 PARLAMENTARNA SKUPŠTINA                                        ПАРЛАМЕНТАРНА СКУПШТИНА 
         BOSNE I HERCEGOVINE              БОСНЕ И ХЕРЦЕГОВИНЕ 
    SEKRETARIJAT / TAJNIŠTVO                                                 СЕКРЕТАРИЈАТ 
 

 

________________________________________________________________________________________________________________________
______ 

          Trg BiH 1, Sarajevo / Трг БиХ 1, Сарајево, Tel/Тел: (+387 33) 713 690, Fax: (+387 33) 713 691 

 
 
Broj/Број: 01,02,03,04/3-05-73/09 
Sarajevo/Сарајево:8.5.2009. 
 
 
 
                                                                                  IZVJEŠTAJ 
                                             O UČEŠĆU STALNE DELEGACIJE PSBiH U  PSOSCE-a  U  
                                                       NADGLEDANJU IZBORA  U CRNOJ GORI,  
                                                                          ODRŽANIH  29.3.2009. 
                                                                       
 
 
Član stalne delgacije PSBiH u PSOSCE-a Šemsudin Mehmedović i sekretar stalne delegacije PSBiH u 
PSOSCE-a Jelena Rajaković učestvovali su u nadgledanju parlamentarnih izbora u Crnoj Gori,održanih 
29. 3. 2009.  
U međunarodnoj  posmatračkoj misiji u Crnoj Gori bili su: predstavnici  Demokratskog instituta za ljudska 
prava (OSCE/ODIHR ), Parlamentarne skupštine OSCE-a (PSOSCE-a) i Parlamentarne skupštine Vijeća 
Evrope ( PSVE). 
 
 Dana 27.3.2009. za međunarodne posmatrače organizirani su sastanci  s predsjednikom Izborne komisije 
Crne Gore Branislavom Radulovićem, predsjednikom Upravnog odbora centra za demokratiju i ljudska 
prava ( CEDEM ) Srđanom Darmanovićem, i  zamjenikom direktora Centra za demokratsku tranziciju  
( CDT ) Draganom Koprivicom. 
Tom prilikom istakli su da su izbori u Crnoj Gori organizirani profesionalno, u skladu s postojećim 
zakonom, da  se odvijaju potpuno transparentno, te da postoji  visok nivo povjerenja u izborna 
administrativna tijela, koja su potpuno otvorena za saradnju s domaćim i međunarodnim posmatračima. 
 
Nakon toga, uslijedio je sastanak s direktorima i urednicima  vodećih medijskih kuća u Crnoj Gori, tokom 
kojeg su se mogle čuti ocjene da  su crnogorski mediji  u potpunosti  ispunili zadatak informiranja javnosti 
o predstojećim izborima, ali i  mišljenja  da su predizborne aktivnosti Vlade  bile mnogo više zastupljene u 
programima elektronskih medija nego aktivnosti opozicije. 
 
Dan prije održavanja izbora, 28. 3. 2009., organiziran je sastanak s  predstavnicima stranaka koje učestvuju 
na izborima. 
 
O programima stranaka koje predstavljaju, organizaciji izbora i njihovoj regularnosti govorili su: 
Goran Batričević, član Demokratskog centra (DC ), Predrag Sekulić, politički direktor Demokratske partije 
socijalista (DPS ), Borislav Banović, član Predsjedništva Socijaldemokratske partije ( SDP ),   
Predrag Popović, predsjednik Narodne stranke ( NS ), Slaven Radunović, potpredsjednik Nove srpske 
demokratije (Nova ) Nebojša Medojević, predsjednik Pokreta za promjene (PZP), Srđan Milić, predsjednik 
Socijalističke narodne partije ( SNP ), predstavnici  '' Demokratske unije  Crne Gore- Albanska inicijativa'': 
Mehmet Bardhi, predsjednik Demokratske  lige CG ( DSCG) i nik Gjeloshaj, član Predsjedništva Albanske 
alternative. 

Većina tvrdnji predstavnika opozicije odnosila se na  tretman njihovih stranaka od strane aktuelne vlasti u 
predizbornom periodu, nejednaku zastupljenost u medijima  i favoriziranje stranke na čijem čelu je aktuelni 
premijer Crne Gore Milo Đukanović. 
Također su iznesene i optužbe na račun vlasti da je ponovo omogućeno glasanje ljudima koji su dobili lične 
karte samo za tu priliku, a ne žive u Crnoj Gori i ne nalaze se u biračkim spiskovima. 
 
Dana 29.3. 2009. , u 8 sati, otvorena su birališta u Crnoj Gori čime su počeli izbori na kojima je biran 81 
poslanik  na mandat od četiri godine, a za koje je registrirano 498 285 birača. 
 
Na biralištima koja su nadgledali članovi delegacije PSBiH (Opština Budva) nisu uočene veće 
nepravilnosti. 
Svoja zapažanja članovi delegacije PSBiH, kao i podatke prikupljene na biralištima, unijeli su u 
posmatračke formulare  koji su predati Sekretarijatu PSOSCE-a. 
 
Dan nakon izbora, 30.3.2009., održan je sastanak međunarodne  posmatračke misije na kojem je 
zaključeno da su ovi  izbori bili dobro organizirani, da su održani u skladu s međunarodnim standardima ali 
da je potreban daljnji demokratski razvoj tog procesa. 
Misija  je zaključila da je postojala odlična saradnja sa crnogorskim vlastima i zvaničnicima Izborne 
komisije, te da nije bilo nikakvih ograničenja u pogledu raspoređivanju posmatrača bilo gdje u zemlji. 
 
Državna izborna komisija saopćila je, 10.4. 2009., konačne rezultate prijevremenih izbora. Prema 
rezultatima, vladajuća koalicija Za evropsku Crnu Goru osvojila je apsolutnu većinu u Parlamentu. 
Koalicija koju predvodi Demokratska partija socijalista premijera Mila Đukanovića osvojila je 48 
od 81 mjesta u Parlamentu, sedam više od 41 mjesta potrebnog za apsolutnu većinu. Socijalistička 
narodna partija najveća je opoziciona stranka u Parlamentu sa 16 mjesta. Prvi put od demokratskih 
promjena 1990. godine Narodna stranka i Liberalna stranka nemaju predstavnike u Parlamentu 
 
 
 
 
 
 
                                                                                                                               Izvještaj pripremila 

                        
Sekretar stalne delegacije PSBiH u PSOSCE-a                         

                                                                                                             Jelena Rajaković 
 
 
 

Dostaviti: 
-Kolegiju Predstavničkog doma 
-Kolegiju Doma naroda 
-Komisiji za vanjske poslove Predstavničkog doma 
-Komisiji za vanjsku i trgovinsku politiku Doma naroda 
-Članovima delegacije PSBiH u  PSOESS 
 
Kopija: Ministarstvo vanjskih poslova BiH 
 

 
 
 
 

• Napomena: Izvještaj odobrio član stalne delegacije PSBiH u PSOSCE-a Šemsudin Mehmedović 


